
Akronimet 

 AKPPM – Agjencia e Kosovës për Produkte dhe Pajisje Medicinale 

 ARC – Agjencia e Regjistrimit Civil 

 ASK – Agjencia e Statistikave të Kosovës 

 AShI – Agjencia e Shoqërisë së Informacionit 

 DIEKP – Departamenti për Integrime Europiane dhe Koordinim të Politikave 

 EDKISH – Ekosistemi Digjital Kombëtar i Informimit Shëndetësor 

 FSSh – Fondi Sigurimeve Shëndetësore 

 GT – Grupi Teknik 

 IKSHPK – Instituti Kombëtar i Shëndetësisë Publike 

 IPD – Infrastruktura Publike Digjitale 

 KDSHDK – Komiteti Drejtues për Shëndetin Digjital të Kosovës 

 KPSh – Kujdesi Primar Shëndetësor 

 MSh – Ministria e Shëndetësisë 

 QKTGJ – Qendra Kombëtare e Transfuzionit të Gjakut 

 SISH – Sistemi i Informacionit Shëndetësor 

 ShSKUK – Shërbimi Spitalor dhe Klinik Universitar i Kosovës 

 TeR – Termat e Referencës 

 ZKM – Zyra e Kryeministrit 

 

 

 

 

 

 

 

 

 

 

 



 

 

 

 

Përmbledhje Ekzekutive 

 

Për të zbatuar sistemin unik dhe të integruar të informimit shëndetësor si një prioritet kombëtar, 

pas aprovimit të Planit Strategjik për Zhvillimin e Sistemit të Informimit Shëndetësor 2024-

2030 është krijuar një strukturë organizative e cila do të mbështesë zbatimin efektiv dhe 

koordinimin ndërmjet trupave menaxhuese dhe ekzekutive. Duke marrë parasysh 

kompleksitetin e aktiviteteve dhe ndërveprimin ndërmjet tyre, kjo strukturë synon të qartësojë 

detyrat dhe përgjegjësitë, si dhe të adresojë sfidat kryesore në zbatim. 

Struktura organizative për zbatimin e Planit Strategjik për Zhvillimin e Sistemit të Informimit 

Shëndetësor 2024-2030 është e organizuar në tri nivele kryesore. Qëllimi i përbashkët i këtyre 

niveleve është krijimi dhe funksionalizimi i një sistemi të unifikuar që adreson detyrat e 

përcaktuara në strategji. 

 

Në zbatim të Ligjit të shëndetësisë respektivisht të kapitullit IX ku është rregulluar sistemi i  

informimit shëndetësor, me të cilin është përcaktuar që Ministria siguron themelimin, 

zhvillimin dhe funksionimin e sistemit unik dhe të integruar të informimit shëndetësor në gjithë 

sektorin e shëndetësisë, pavarësisht nga forma e pronësisë, lloji i institucionit dhe organizimi i 

tij, të bazuar në normativa dhe standarde të përcaktuara nga Ministria. 

Departamenti i sistemit të informimit shëndetësor në kuadër të Ministrisë ka barrën e 

kontraktimit për krijimin e sistemeve, mirëmbajtjen e tyre dhe aplikacioneve, menaxhimin e të 

dhënave, sigurimin e harduerit të nevojshëm për të gjithë përdoruesit në përputhje me 

planifikimin e të gjitha institucioneve që janë pjesë e sistemit shëndësor publik, siguron në anën 

tjetër që sistemet shëndësore të jenë të qasëshme edhe në institucionet e tjera private edhe 

publiko private në mënyrë që të gjenerohen raportet për indikatorët kyç në sektorin e 

shëndetësisë në përputhje me obligimet ligjore edhe obligimet e tjera të përcaktuar me 

legjislacionin në fuqi.  

Të gjitha institucionet e sektorit të shëndetësisë qoftë publike në sektorin e shëndetësisë e kanë 

për obligim të sigurojnë që rrjeti të jetë funksional në institucionet e tyre, të indetifikojnë 

harduer-in dhe të gjithat komponetet e tjera, të bëjnë planifikimin dhe kërkesat me Ministrinë 

e Shëndetësisë, të gjithë zyrtarët e teknologjisë së informacionit gjithashtu kanë për obligim të 

ofrojnë këshilla për përdoruesit e sistemeve respektivisht aplikacioneve respektive në 

institucionin ku ata veprojnë dhe kanë kontratë. 

 

 



Komiteti Drejtues për Shëndetin Digjital të Kosovës (KDSHDK) 

 

– Ky komitet ka rol drejtues, monitorues, koordinues dhe këshillues për krijimin e një 

ekosistemi kombëtar të informimit shëndetësor (SISh). 

Komiteti Drejtues për Shëndetin Digjital të Kosovës (KDSHDK) ka një rëndësi të madhe për 

shumë aspekte të sistemit shëndetësor, përfshirë përmirësimin e qasjes, cilësisë dhe efikasitetit. 

Arsyet kryesore pse krijimi i një mekanizimi të dedikuar për shëndetin digjital është thelbësor: 

Përmirësimi i qasjes në kujdesin shëndetësor: Komiteti Drejtues për Shëndetin Digjital të 

Kosovës (KDSHDK) mund të lehtësojë zhvillimin e mjeteve digjitale, si platformat e 

telemjekësisë në pajtim me legjislacionin në fuqi, të cilat ndihmojnë në mbulimin e hendekut 

të qasjes në zonat e largëta ose të nënshërbyera në Kosovë. Kjo u lejon pacientëve të 

konsultohen me ofruesit e kujdesit shëndetësor pa pasur nevojë të udhëtojnë larg, gjë që është 

veçanërisht e dobishme në zonat rurale. 

Standardizimi i të Dhënave dhe Ndërveprueshmëria: Komiteti Drejtues për Shëndetin 

Digjital të Kosovës (KDSHDK) luan rol kyç në vendosjen dhe zbatimin e standardeve për 

shkëmbimin e të dhënave dhe ndërveprueshmërinë ndërmjet ofruesve të kujdesit shëndetësor. 

Kjo mundëson që sistemet e ndryshme të ndajnë të dhënat e pacientëve në mënyrë të sigurt dhe 

efikase, duke siguruar vazhdimësinë e kujdesit nëpër institucione të ndryshme të kujdesit 

shëndetësor. 

Përmirësimi i Sistemeve të Informimit Shëndetësor (SISH): mekanizëm qëndror për 

shëndetin digjital mund të sigurojë që sistemet e informimit shëndetësor të zbatohen, 

mirëmbahen dhe standardizohen në mënyrë të duhur, duke kontribuar në përmirësimin e 

saktësisë së të dhënave, regjistrave të pacientëve dhe statistikave shëndetësore më të besueshme 

që informojnë vendimet për shëndetin publik. 

Rritja e Efikasitetit dhe Kursimi i Kostove: Duke dixhitalizuar dhe automatizuar proceset, 

si regjistrimi i pacientëve, mbajtja e të dhënave dhe faturimi. Kjo jo vetëm që përmirëson 

efikasitetin operativ, por gjithashtu sjell kursime financiare për sistemin shëndetësor me 

kalimin e kohës. 

Monitorimi i Përmirësuar i Shëndetit Publik: Me një infrastrukturë të fortë për shëndetin 

digjital, Kosova mund të gjurmojë dhe të përgjigjet më mirë ndaj sfidave të shëndetit publik, 

si shpërthimet e sëmundjeve ngjitëse, sëmundjeve kronike etj. Regjistrat e shëndetit digjital 

dhe analiza e të dhënave mund të ofrojnë njohuri kritike për ndërhyrje në kohë dhe formulimin 

e politikave efektive shëndetësore. 

Promovimi i Privatësisë dhe Sigurisë: rekomandon, këshillon në krijimin e politikave për 

privatësinë/mbrojtjen e të dhënave dhe sigurinë kibernetike specifike për sektorin e 

shëndetësisë. Kjo është thelbësore për mbrojtjen e të dhënave të pacientëve dhe për të siguruar 

pajtueshmërinë me standardet ndërkombëtare të mbrojtjes së të dhënave. 

Nxitja e Inovacionit në Kujdesin Shëndetësor: Komiteti Drejtues për Shëndetin Digjital të 

Kosovës (KDSHDK) promovon zbatimin e teknologjive inovative në kujdesin shëndetësor, si 

diagnostikimi me AI, aplikacionet për shëndet dhe mjetet e monitorimit në distancë. Këto 

inovacione kontribuojnë në kujdes më cilësor dhe një sistem shëndetësor më adaptues. 



Mbështetja e Objektivave të Strategjisë sektoriale shëndetësore 2030 dhe Planit 

Strategjik për zhvillimin e sistemit të informimit shëndetësor 2024-2030: Strategjitë dhe 

planet strategjike në shëndetësi përfitojnë nga sistemet digjitale të shëndetit duke ofruar të 

dhëna të besueshme për planifikimin strategjik dhe alokimin e burimeve. Komiteti Drejtues për 

Shëndetin Digjital të Kosovës (KDSHDK) rekomandon që nismat e shëndetit digjital me 

qëllimet më të gjera të kujdesit shëndetësor harmonizohen përmes një qasje të unifikuar për 

përmirësimin e kujdesit shëndetësor. 

Komiteti Drejtues për Shëndetin Digjital të Kosovës (KDSHDK) është i domosdoshëm për 

ofrimin e qasjes strategjike në funksion të modernizimit e infrastrukturës shëndetësore në 

Kosovë, duke krijuar një ekosistem të mundësuar nga teknologjia digjitale që plotëson kërkesat 

në rritje për kujdes shëndetësor dhe ofron një bazë për përmirësime të qëndrueshme në 

shëndetësi në mbarë vendin. 

 

Grupi Teknik (GT) 

– Grupi Teknik vepron si një urë lidhëse ndërmjet KDSHDK, organizatave dhe njësive në 

kuadër të Ministrisë së Shëndetësisë (MSh). Ky grup ka për detyrë koordinimin e aktiviteteve, 

adresimin e kërkesave strategjike dhe teknike, dhe përbëhet nga vendimmarrës, ekspertë të 

teknologjisë dhe shëndetësisë, si dhe ekipe për zbatimin teknik. 

Organizatat dhe Departamentet Brenda dhe Jashtë Ministrisë së Shëndetësisë 

– Ky nivel përfshin të gjitha organizatat në kuadër të sektorit të shëndetësisë, departamentet 

dhe njësitë përkatëse në Ministri dhe jashtë MSh që marrin pjesë sipas nevojës. Roli i tyre është 

përshkrimi i proceseve të punës, ndërlidhja e sistemeve, testimi dhe popullimi i të dhënave. 

Gjithashtu, njësitë përkatëse mbajnë përgjegjësinë për funksionimin teknik të sistemit. 

Kjo strukturë e plotë dhe e ndarë qartë synon të sigurojë zbatim të qëndrueshëm dhe koordinim 

të vazhdueshëm të Planit Strategjik për Zhvillimin e Sistemit të Informimit Shëndetësor, duke 

krijuar një sistem të përmbushur me standardet dhe kërkesat specifike të sektorit shëndetësor 

në Kosovë. 



 

Figura 1 : Organogrami  

Ndërprerja, Modifikimi dhe Variacioni i TeR 

Termat e Referencës propozohen nga Komiteti dhe miratohen nga Ministri sipas procedurave 

të përcaktuara nga Rregullorja e Komitetit. 

 

Komiteti Drejtues për Shëndetin Digjital të Kosovës (KDSHDK) 

Qëllimi i KDSHDK 

Komiteti Drejtues për Shëndetin Digjital të Kosovës (KDSHDK) ka rol këshillues dhe ofron 

monitorim të vazhdueshem, drejtim strategjik dhe koordinim të veprimeve për të krijuar një 

ekosistem të plotë kombëtar të sistemit të informimit shëndetësor (SISh). 

 

Detyrat dhe përgjegjësitë e KDSHDK: 

1. Propozon hartimin, përditësimin dhe revidimin eventual të Strategjisë së 

Shëndetit Digjital: KDSHDK propozon hartimin, përditësimin dhe revidimin eventual 

të strategjisë të shëndetit digjital dhe planin e zhvillimit të Sistemit të Informimit 

Shëndetësor (SISH), për drejtimin e përgjithshëm dhe qëllimet afatgjata të shëndetit 

digjital në Kosovë. 

2. Drejtimi dhe Monitorimi i Zbatimit të Sistemeve të Informimit Shëndetësor: 

Komiteti  monitoron zbatimin dhe funksionimin e sistemeve të informimit shëndetësor 

në pajtim me strategjinë e përcaktuar, ofron këshilla, rekomandime për Departamentin 



e sistemit të informimit shëndetësor dhe për Planifikim dhe Menaxhim Strategjik të 

SISh-it; 

3. Propozon hartimin e Politikave për Menaxhimin e Informimit Shëndetësor: 

KDSHDK do të propozojë politika që udhëheqin menaxhimin e informimit 

shëndetësor. 

4. Rekomandon opsione për sigurimin e Burimeve Financiare dhe Mbështetjes: 

KDSHDK rekomandon sigurimin e fondeve për zbatimin e strategjisë së shëndetit 

digjital, përfshirë rekomandimin për burimin e fondeve. 

5. Zgjidhja e Çështjeve Strategjike dhe Teknike: KDSHDK fasiliton adresimin e 

sfidave kryesore të identifikuara nga grupi teknik gjatë zbatimit të Planit të veprimit të 

Planit Strategjik për zhvillimin e sistemit të informimit shëndetësor 2024-2030, dhe 

brenda fushë veprimit jep rekomandime për zgjidhjen e problemeve të evidentuara. 

6. Koordinimi me Akterët Kryesorë: udhëzon bashkëpunimin ndërmjet hisedarëve, 

përfshirë Ministrinë e shëndetësisë, ofruesit e kujdesit shëndetësor, institucionet tjera 

qeveritare, jo-qeveritare vendore, për të siguruar koordinimin dhe mbështetjen e 

nismave të shëndetit digjital në pajtim standardet ndërkombëtare. 

7. Mbikëqyrja e Ndërveprueshmërisë dhe Standardeve të të Dhënave: KDSHDK 

propozon standardet për shkëmbimin e të dhënave dhe ndërveprueshmërinë e 

sistemeve, duke siguruar që të gjitha sistemet shëndetësore të Kosovës të funksionojnë 

në harmoni. 

8. Fuqizimi i Kapaciteteve dhe Trajnimi: KDSHDK rekomandon programe trajnimi 

dhe nisma për të rritur aftësitë digjitale të profesionistëve të shëndetësisë dhe të stafit 

teknik, për të garantuar përdorimin e duhur dhe të sigurt të teknologjive digjitale në 

sektorin shëndetësor. 

9. Hulumtim dhe Vlerësim: propozon hulumtime dhe vlerësime për të matur ndikimin 

dhe efektivitetin e nismave të shëndetit digjital dhe për të informuar vendimmarrjen për 

zhvillime të ardhshme. 

 

Përgjegjësistë e KDSHDK-në ndikojnë në krijimin e ekosistemit të qëndrueshëm dhe 

funksional të informimit shëndetësor në Kosovë, duke siguruar që sistemet digjitale të 

mbështesin një kujdes shëndetësor cilësor dhe të aksesueshëm për të gjithë qytetarët. 

KDSHDK drejtohet nga Ministri i Shëndetësisë ose një zyrtar i deleguar që raporton tek 

Ministri i Shëndetësisë.  

Anëtarësia dhe Kuorumi 

 Kryesuesi: Ministri i Shëndetësisë ose zyrtari i deleguar 

 Zv.Kryesues:Departamenti i Sistemit të Informimit Shëndetësor (SISh),  

 Sekretaria: Departamenti i Sistemit të Informimit Shëndetësor (SISh) 

 Anëtarët: Përfaqësues nga: 



o Shërbimi Spitalor dhe Klinik Universitar i Kosovës (ShSKUK) 

o Instituti Kombëtar i Shëndetësisë Publike të Kosovës (IKSHPK) 

o Fondi i Sigurimeve Shëndetësore (FSSh) 

o Zyra e Kryeministrit (ZKM) 

o Përfaqësues nga Ministria e administrimit të pushtetit lokal ( MAPL) 

o Përfaqësues nga Agjencia e Regjistrimit Civil (ARC) 

o Përfaqësues nga Agjencia e Shoqërisë së Informimit (ASHI) 

o Përfaqësues nga Agjencia e Statistikave të Kosovës (ASK) 

o Përfaqësues nga Agjencia për informim dhe privatësi (AIP) 

o Përfaqësues nga Agjencia për Siguri Kibernetike  

o Departamenti Ligjor  

o Departamenti për Planifikim Strategjik Shëndetësor 

 

Komiteti mund të zgjerojë anëtarësinë për organizata ose individë të tjerë në bazë të nevojës. 

Komiteti do të zhvillojë aktivitetet në bazë të rregullores së punës së funksionimit të tij dhe kjo 

rregullore do te miratohet nga vetë komiteti. Vendimet merren sipas kuorumit te përcaktuar me 

rregullore. 

 

Grupi Teknik (GT) për zbatim 

 

Detyrat dhe Përgjegjësitë e Grupit Teknik (GT): 

1. Adresimi i Kërkesave Strategjike dhe Teknike: GT është përgjegjës për 

identifikimin dhe trajtimin e kërkesave që lidhen me zbatimin e strategjisë së shëndetit 

digjital dhe nevojave teknike që dalin nga kjo strategji. 

2. Hartimi dhe Mbikëqyrja e Standardeve: GT luan rol në zhvillimin, aprovimin e 

standardeve për shkëmbimin e të dhënave, ndërveprueshmërinë e sistemeve dhe 

sigurinë e informimit në sistemet shëndetësore digjitale. 

3. Monitorimi i Komponentëve Softuerik të EDKISH-it: GT monitoron zhvillimin dhe 

performancën e komponentëve softuerik të Ekosistemit Digjital Kombëtar të 

Informimit Shëndetësor (EDKISH) për të siguruar funksionimin efikas dhe të 

qëndrueshëm. 

4. Sigurimi i Qasjes dhe Mbrojtjes së të Dhënave: GT përfshihet në zbatimin e 

praktikave më të mira për mbrojtjen e të dhënave dhe sigurinë, duke u siguruar që 

informacioni shëndetësor të jetë i sigurt dhe i aksesueshëm vetëm për personat e 

autorizuar. 

5. Mbikëqyrja dhe Koordinimi i Infrastrukturës Teknike: GT siguron që 

infrastruktura teknologjike e nevojshme për funksionimin e sistemeve shëndetësore 



digjitale të jetë e përshtatshme dhe funksionale, përfshirë lidhjen me infrastrukturën 

publike digjitale. 

6. Hartimi i Procedurave standarde të operimit (PSO): GT harton PSO  dhe  ofron 

udhëzime teknike për funksionimin e sistemeve të informimit shëndetësor, duke 

përfshirë ruajtjen, qasjen dhe shpërndarjen e informimit. 

7. Konsultimi dhe Koordinimi me Akterë të Tjerë: GT bashkëpunon ngushtë me 

hisedarë të ndryshëm në fushën e shëndetësisë digjitale, duke përfshirë ekspertë të 

teknologjisë dhe përfaqësues të institucioneve shëndetësore, për të siguruar që 

standardet dhe politikat teknike të jenë të harmonizuara. 

8. Përmirësimi i Kapaciteteve Teknike: GT organizon dhe ofron trajnime për 

përmirësimin e aftësive teknike dhe digjitale të personelit të përfshirë në zbatimin dhe 

menaxhimin e sistemeve shëndetësore digjitale. 

Objektivat e Grupit Punues Teknik 

1. Mbikëqyrja e standardeve të të dhënave 

o Miratimi dhe përdorimi i standardeve që mbështesin Planin Strategjik për 

zhvillimin e sistemit të informimit shëndetësor 2024-2030. 

2. Sigurimi i adresimit të nismave strategjike 

o Angazhimi me standardet dhe organet akredituese kombëtare dhe 

ndërkombëtare. 

o Hartimi i planit për një EDKISH të ndërveprueshëm. 

o Zbatimi i modelit për menaxhimin e të dhënave dhe qasjes. 

o Zbatimi i ID-së kombëtare për kujdesin shëndetësor. 

3. Zhvillimi i udhëzimeve për EDKISH-në 

o Standardizimi i të dhënave dhe përkufizimi i teknikave në sektorin shëndetësor. 

o Krijimi dhe miratimi i Identifikuesit Universal të Pacientit. 

o Sigurimi i qasjes dhe standardeve të sigurisë. 

4. Monitorimi i komponentëve softuerik të EDKISH-së 

o Përdorimi i ndërfaqeve dhe sigurimi i performancës së tyre. 

5. Adresimi i nismave strategjike për regjistrat ndërveprues 

o Zhvillimi dhe implementimi i regjistrave bazë për sisteme ndërvepruese. 

o Plani strategjik për analizën e të dhënave shëndetësore dhe avancimin e aftësive 

raportuese. 

6. Hartimi i udhëzimeve për integrimin e EDKISH-së 

7. Mbikëqyrja e komponentëve infrastrukturorë të EDKISH-së 

o Përafrimi me Infrastrukturën Publike Digjitale të Kosovës (IPD). 



8. Sigurimi i lidhjes në rrjetin qeveritar për institucionet shëndetësore 

o Zhvillimi i standardeve për qëndrueshmërinë e institucioneve shëndetësore dhe 

për të gjitha nivelet e sistemit shëndetësor. 

9. Zhvillimi i udhëzimeve për ruajtjen dhe sigurinë e të dhënave 

o Standardet për ruajtjen dhe menaxhimin e infrastrukturës së serverëve, sigurinë 

fizike dhe elektronike të të dhënave. 

10. Sigurimi i informimit kthyes për KDSHDK-në dhe diseminimi i saktë për anëtarët 

e Këshillit. 

11. Ndërlidhja dhe koordinimi me grupet e tjera punuese 

12. Koordinimi me akterët që punojnë në fusha të ngjashme 

13. Identifikimi i fushave teknike për zbatimin e Strategjisë së Shëndetësisë Digjitale 

14. Përditësimi vjetor i planit të punës për Strategjinë e Shëndetësisë Digjitale 

15. Qeverisja e përgjithshme për prezantimin, rishikimin, miratimin dhe 

funksionalizimin e softuerit të EDKISH-së. 

Aktivitetet Kryesore: 

1. Aktivitetet e Përgjithshme: 

o Takimet e rregullta ( së paku një herë në muaj). 

o Dokumentimi i takimeve. 

o Ofrimi i informimit kthyes për anëtarët e grupit. 

2. Zbatimi i Planit strategjik për SISH: 

o Rishikimi vjetor i planit të punës dhe afateve kohore. 

o Sigurimi i udhëheqjes dhe udhëzimeve për realizimin e qëllimeve. 

o Pranimi i raporteve dhe monitorimi i progresit nga anëtarët. 

3. Konsultimi me Akterët dhe Ekspertët: 

o Koordinimi dhe konsultimi i vazhdueshëm me akterët dhe ekspertët në fushën 

e shëndetësisë digjitale. 

4. Koordinimi i të Dhënave Teknike: 

o Menaxhimi dhe koordinimi i të dhënave teknike për zhvillimin e sistemeve të 

informimit shëndetësor. 

Anëtarësia dhe Kuorumi: 

Kuorumi i grupit teknik, vlerësohet me shumicë të pjesëmarrjes së pranishme sipas ligjit për 

procedurën e përgjithshme administrative. 

 



Përgjegjësitë e Grupit Teknik: 

 

1. Mbështetje për Menaxhmentin dhe Administratën: 

o Asistenca në zbatimin e politikave dhe udhëzimeve të menaxhimit dhe 

administratës. 

2. Mbështetje në Zhvillimin e Kapaciteteve Administrative: 

o Ofrimi i ndihmës për përmirësimin e kapaciteteve administrative të organizatës 

dhe institucioneve të shëndetësore. 

3. Mbështetje në Zhvillimin e Sistemeve Mbështetëse: 

o Kontribut në zhvillimin dhe përmirësimin e sistemeve mbështetëse për 

shëndetësinë digjitale. 

4. Mbështetje në Zhvillimin e Sistemeve Bazë Mjekësore: 

o Kontribut në zhvillimin e sistemeve bazike mjekësore dhe integrimin e tyre në 

sistemin e informimit. 

5. Mbështetje në Zhvillimin e Sistemeve të Shëndetit Digjital: 

o Lehtësimi i përparimit dhe implementimit të sistemeve të shëndetit digjital në 

nivel kombëtar. 

6. Mbështetje në Zhvillimin e Harduerit: 

o Asistencë në zhvillimin dhe zbatimin e zgjidhjeve harduerike për sistemet e 

shëndetësisë. 

7. Këshilla për Sigurinë Kibernetike dhe Mbrojtjen e të Dhënave: 

o Ofrimi i udhëzimeve dhe mbështetje për përmirësimin e masave të sigurisë 

kibernetike dhe mbrojtjen e të dhënave shëndetësore. 

8. Përbërja e grupit teknik kyç: Nëngrupet mund të formohen varësisht nevojave që i 

vlerëson kryesuesi i Grupit teknik kyç 

 Kryesues-  Drejtori i Departamentit të Sistemit të informimit shëndetësor. 

 Ministria e Shëndetësisë (MSH): ( Administrata e MSH-së, Departamenti i Burgjeve 

dhe Instituti Special i Shtimes)  

 Instituti Kombëtar i Shëndetësisë Publike të Kosovës (IKSHPK) 

 Qendra Kombëtare e Transfuzionit të Gjakut (QKKTGJ) 

 Agjencia kosovare për pajisje dhe produkte medicinale (AKPPM) 

 Inspektorati Shëndetësor i Kosovës (nga një përfaqësues për Departament) 

 Shërbimi Spitalor dhe Klinik Universitar i Kosovës (SHSKUK) 

 Kujdesi parësor shëndetësor/Komuna e Prishtinës (KPSH) 



 Fondi i sigurimit shëndetësor (FSSH) 

 Institucionet Shëndetësore Private dhe Publiko-Private. 

Detyrat dhe Përgjegjësitë e Zyrtarëve të IT-së dhe Koordinatorëve të SISH-it 

 

1. Përshkrimi i Procesit të Punës: Siguron që zhvillimi i sistemeve të jetë në 

përputhje me kërkesat dhe nevojat e organizatës. 

2. Mbledhja e Kërkesave Teknike: Mbledh dhe adreson kërkesat teknike për 

zhvillimin dhe përmirësimin e sistemeve softuerike, dhe i paraqet ato për shqyrtim 

në Ministrinë e Shëndetësisë (MSh). 

3. Rekomandime për Ruajtjen e të Dhënave dhe Sigurinë e Sistemeve: Ofron 

udhëzime për mbrojtjen e të dhënave personale dhe garantimin e sigurisë në 

përdorimin e sistemeve. 

4. Menaxhimi i Qasjes së Përdoruesve: Menaxhon dhe administron qasjen e 

përdoruesve në sistemet përkatëse, duke siguruar që çdo përdorues ka qasje në 

përputhje me përgjegjësitë dhe detyrat e tij. 

5. Zbatimi dhe Përkujdesja për Infrastrukturën e TI-së: Siguron zbatimin dhe 

mirëmbajtjen e infrastrukturës IT, duke garantuar funksionimin e saj optimal. 

6. Identifikimi i Nevojave të Rrjetit dhe Planifikimi: Planifikon dhe identifikon 

kërkesat për të ruajtur funksionalitetin e rrjetit qeveritar në mënyrë që ai të 

funksionojë pa ndërprerje. 

7. Planet e Rikuperimit pas Fatkeqësive: Zbaton dhe mirëmban planet për 

rikuperimin e sistemeve të TI-së pas ndonjë fatkeqësie, duke përfshirë rikuperimin 

e harduerit. 

8. Zbatimi dhe Mbështetja e Sistemit të Informimit Shëndetësor (SISH): Siguron 

që sistemi i informimit shëndetësor të jetë operativ dhe i qasshëm, duke ruajtur 

qasshmërinë dhe disponueshmërinë e të dhënave të pacientëve. 

9. Identifikimi i Nevojave për Trajnime Shtesë: Identifikon mundësitë për trajnime 

dhe ri trajnime të vazhdueshme për stafin e institucioneve shëndetësore. 

10. Shërbimet e Ndihmës Teknike (Help Desk): Ofron mbështetje teknike përmes 

tavolinës së ndihmës për të adresuar çështjet dhe problemet teknike. 

11. Menaxhimi i Projekteve të TI-së: Menaxhon dhe siguron realizimin efikas të 

projekteve të teknologjisë së informimit. 

12. Promovimi i Ndërveprimit të Sistemeve: Lehtëson ndërveprimin dhe integrimin 

e sistemeve të ndryshme të informimit shëndetësor për një funksionim më efikas. 

13. Identifikimi dhe Adresimi i Vështirësive në SISH: Identifikon vështirësitë që 

lindin në SISH dhe adreson ato duke ndjekur rregullat dhe procedurat përkatëse. 

14. Futja e të Dhënave në SISH në Kohë dhe të Saktë: Siguron që të dhënat të futen 

në sistemin e informimit shëndetësor në kohë dhe me saktësi. 

15. Bashkëpunimi me Njësitë Rajonale dhe Qendrore të SISH: Koordinon dhe 

mbështet bashkëpunimin ndërmjet njësive rajonale dhe qendrore të SISH për një 

menaxhim më të mirë të të dhënave dhe sistemeve. 

16. Popullimi i Sistemit: Siguron që sistemi të mbushet me të dhënat e nevojshme, 

duke respektuar detyrat dhe përgjegjësitë e caktuara për secilin sektor. 



17. Raportimi Standard: Raporton në përputhje me formatet standard të krijuara nga 

Drejtoria e SISH (DSISh) për kërkesat për pajisje IT, trajnime dhe sisteme, të cilat 

do të rivlerësohen nga DSISh në bazë të prioriteteve dhe vlerësimeve aktuale. 

18. Konfidencialiteti i të Dhënave: Siguron që çdo përdorues të nënshkruajë 

dokumentin për ruajtjen e konfidencialitetit dhe privatësinë e të dhënave personale 

shëndetësore, në përputhje me ligjin për mbrojtjen e të dhënave. 

 


